
       ЗАБОН – ОИННАИ МИЛЛАТ, ОМӮЗГОР -ЧАРОҒИ МАЪРИФАТ
2- юми октябри соли равон дар ташкилоти ибтидоии “Касбомӯз” – и Коллеҷи технологии
шаҳри Душанбе Конференсияи илмӣ, адабӣ ва фарҳангӣ бахшида ба Рӯзи забони давлатӣ ва
Рӯзи омӯзгор таҳти унвони “Забон – оиннаи миллат, омӯзгор - чароғи маърифат” бо иштироки
Амирбекзода Сино – директори Коллеҷи технологии шаҳри Душанбе, Раҷабов Абдулло –
мудири шуъбаи кор бо ҷавонони Кумитаи иҷроияи ҲХДТ дар ноҳияи Фирдавсӣ, Баротзода
Файзиддин Камолиддин – муовини раиси Кумитаи забон ва истилоҳоти назди Ҳукумати
Ҷумҳурии Тоҷикистон, Мирзоёров Фирдавс Ниёзович – дотсенти кафедраи муосири тоҷики
Донишгоҳи миллии Тоҷикистон, Ҷобиров Абдулқодир Билолович – н.и.филологии кафедраи
таърихи забон ва типологияи Донишгоҳи миллии Тоҷикистон, устодону омӯзгорон ва
донишҷӯёни муассисаи мазкур баргузор гардид.
Чорабиниро Амирбекзода Сино – директори Коллеҷи технологии шаҳри Душанбе ифтитоҳ
намуда аҳли конфронсро ба ифтихори Рӯзи забони давлатӣ ва Рӯзи омӯзгор табрику шодбош
гуфт.
Дар идома аз ҷониби меҳмонон дар мавзуъҳои вобаста ба бузургии забони давлатӣ, мақом ва
саҳми омӯзгор дар ҷомеа маърӯзаҳо пешкаши аҳли толор гардид.
Дар фарҷом барномаи рангини фарҳангии омоданамудаи донишҷӯёни муассиса пешкаши
меҳмонон гардид. 

